
 پوختە   زانیاریەکانی توێژینەوە 
 بەرواری توێژینەوە: 

 ٢٠٢٢/ ٦/ ٥  وەرگرتن:
 ٢٠٢٢/ ٧/ ٨: پەسەندکردن
 ٢٠٢٣بەهار  بڵاو کردنەوە:

زاراوە ئەو زانستەیە کە لێکۆڵینەوە لە پەیوەندى نێوان چەمکى زانستى      
ناونیشانى   دەکات.  زمانییەکان  دەربڕینە  لە    كەوه توێژینە و  بریتییە 

 كە یە وه توێژینە    (ت و چارەسەرفبەکوردیکردنى زاراوە یاساییەکان گر)
تیشک دەخاتە سەر ئەوەى بەکوردیکردنى زاراوە گرنگییەکى نیشتیمانى  
و نەتەوایەتى هەیە و هەروەها رۆڵى گرنگى هەیە لە بەهێزکردنى پێگەى  
یەکگرتوو،  زمانى  و  سیاسی  و  کۆمەڵایەتى  پەیوەندى  و  حکومەت 

 . هەربۆیەش بە ئەرکێکى نیشتیمانى و نەتەوایەتى دادەنرێت 
لەم   لەگەڵ ئەو    یە وه توێژینە ئامانج  یاساییەکانە  بەکوردیکردنى زاراوە 

لە   کە  دەکات  گرفتانە  لەو  باس  دواتریش  و  رێگاى  دێتە  گرفتانەى 
رێگا.  رازا  بەکوردیکردنى دێتە  گریمانەى   كەوه توێژینە وەکاندا 

 كەوهتوێژینە ئەوەدەکات کە چەند گرفتێک هەیە لە داڕشتنى زاراوەدا و  
 . رەى داڕشتنیان دەکاتباس لە گرفتەکان و رێگاچا

جگە لە پێشەکى و ئەنجام لە دوو بەش پێکدێت : بەشى    كەوه توێژینە 
یەکەم تایبەتە بە زاراوە و داڕشتنى زاراوە بەشى دووەمیش تایبەتە بە  

 ووشە سەرەکییەکان: 
Term, Terminology, 
Compounding, Derivation, 
Metaphor, Coinage, 
Calque, Law term. 
 

Doi: 

10.25212/lfu.qzj.8.1.13 

 

mailto:Abdulwahud.mahmood@su.edu.krd
mailto:Awat.m.salih@su.edu.krd
mailto:xabat.jameel@lfu.edu.krd


 قەڵاى زانست  گۆڤاری 
 عێراق - کوردستان - هەولێر - گۆڤارێکی زانستی وەرزی باوەڕپێکراوە لە لایەن زانکۆی لوبنانی فەڕەنسی دەردەچێت 

 ٢٠٢٣، بەهار  ( ١) ژمارە  –   ( ٨) بەرگی
  ISSN 2518-6566 (Online) - ISSN 2518-6558 (Print)ژمارەی تۆماری نێودەڵەتی:  

 

332 

چارەسەر، و  گرفت  و  یاسایی  زاراوەى  سەردێرانە    دانانى  ئەم 
بیروباوە کوردیدا،  زمانى  لە  زاراوە  دانانى   : ڕە  لەخۆدەگرێت 

چارەسەرى   زاراوە،  دانانى  گرفتەکانى  زاراوە،  دانانى  بنەڕەتییەکانى 
کورتەى   گرفتەکانى و  ئەنجام  لەگەڵ  یاسایی.  زاراوەى  دانانى 

  .بە زمانى عەرەبی و ئینگلیزى كەوه توێژینە 

 : كى پێشە 
 : كە وه توێژینە ناونیشانى    -أ

  (بە کوردیکردنى زاراوە یاساییەکان گرفت و چارەسەر)ە لە یبریتی كەوهتوێژینەناونیشانى   

  : كە وه توێژینە سنوورى    - ب

 . دا باس لە بەکوردیکردنى زاراوە یاساییەکان دەکاتیلە سنوورى زاراوەساز كەوهتوێژینە

 : كە وه توێژینە ئامانج و گرنگى    - ج 

لەم   و    یەوهتوێژینەئامانج  رێگاى  دێتە  گرفتانەى  ئەو  لەگەڵ  یاساییەکانە  زاراوە  بەکوردیکردنى 
زا بەکوردیکردنى  لە  لەو گرفتانە دەکات کە  باس  گرنگى  رادواتریش    كە وهتوێژینەوەکاندا دێتە رێگا. 

دا. ی لەوەدایە رێگاچارەى پێویست دەدۆزێتەوە بۆ زاڵبوون بەسەر گرفتەکانى داڕشتنى زاراوەى یاسای
یاسایی هەیە    كەوهتوێژینەترى    گرنگییەکی زاراوەى  زۆر  گرفتانە  ئەم  پاساوى  بە  ئێستا  تا  لەوەدایە 

نەکراوە،   دەقە   یەوهتوێژینەم  ئەبەکوردى  بۆ  پێویست  زاراوەى  داڕشتنى  ئاسانکردنى  بۆ  هەوڵێکە 
 .یاساییەکان

   : كە وه توێژینە گریمانەى   - د

باس    كەوهتوێژینەگریمانەى ئەوەدەکات کە چەند گرفتێک هەیە لە داڕشتنى زاراوەدا و    كەوهتوێژینە
  .لە گرفتەکان و رێگاچارەى داڕشتنیان دەکات

 : وه توێژینە پرسیارى    -ه 

 :   نە ئەنجام دەدرێترا بەمەبەستى وەڵامدانەوەى ئەم پرسیا یەوهتوێژینەئەم  

 دەکرێت ؟ی ئایا وەک پێویست زاراوەى کوردى لە بوارى یاساییدا بەد +

  دا چین ؟ یهۆکارەکانى سستى زاراوە لە بوارى یاسای +

 ؟یەهەئایا گرفت بۆ داڕشتنى زاراوەى یاسایی لە زمانى کوردیدا  +

 ؟ گونجاوەکامە رێگا بۆ داڕشتنى زاراوەى یاسایی لە زمانى کوردیدا   +

  وەى یاسایی چۆن چارەسەردەکرێت ؟ اگرفتەکانى داڕشتنى زار +

 : كە وه توێژینە رێبازى    -و 

  .ئەنجام دەدات لە ژێر رۆشنایى رێبازى وەسفى شیکارى كەوهتوێژینە  

 : كە وه توێژینە ناوەرۆکى    - ک

تایبەتە بە زاراوە و    كەوهتوێژینە  :  بەشى یەکەم  جگە لە پێشەکى و ئەنجام لە دوو بەش پێکدێت 
داڕشتنى زاراوە کە ئەم سەردێرانە لەخۆدەگرێت : زاراوە و زانستى زاراوەسازى، جیاوازى نێوان وشە  

کوردى،  سازی  و زاراوە، گرنگى زاراوەسازى، مەرجەکانى زاراوە و سنوورى زاراوەسازى، مێژووى زاراوە
زاراوە و تەقینەوەى زانیارى، تێڕوانینى گشتى و تایبەتى بۆ زاراوە، زاراوەساز و مەرجەکانى، بەشى 
 : لەخۆدەگرێت  سەردێرانە  ئەم  چارەسەر،  و  گرفت  و  یاسایی  زاراوەى  دانانى  بە  تایبەتە  دووەمیش 

زاراوە، دانانى  بنەڕەتییەکانى  بیروباوەڕە  لە زمانى کوردیدا،  زاراوە  زاراوە،   دانانى  دانانى  گرفتەکانى 
 .چارەسەرى گرفتەکانى دانانى زاراوەى یاسایی

 :  زاراوە وە و داڕشتنى  را زا    بەشى یەکەم : 

 :   زاراوە و زانستى زاراوەسازى  -١

زانستى و دەربڕینە زمانییەکان دەکات،      نێوان چەمکى  لە پەیوەندى  لێکۆڵینەوە  زانستەیە کە  ئەو 
بۆ زاراوە   زاراوەیەک  دانانى  لەسەر  دەستەیەکە  رێکەوتنى  بەکارهێنانى،  و  زاراوە  لە  لێکۆڵینەوەیە 

، یان ئەو وشەیەیە بۆ واتا و    (Felber:1985:17)  : هێمایەکى زمانییە بۆ چەمکێک(فیلبەر)چەمکێک،  
یدا و لە فەرهەنگى گشتى زمانەکە وەردەگیرێن بۆ رمەبەستێک دادەنرێت لە بوارێکى پسپۆو  چەمک  

، یان وشەیەکە یان چەند وشەیەکە لە  (٧  :٢٠١٩:سەعدوڵا)چەمکێکى دیاریکراو و لە بوارێکى تایبەتدا  
پسپۆ دادەڕێژ  ،ىرزمانى  کە  تەکنیکى  یان  بێت  زانستى  وەردەگیرێت  ،رێتجا  بۆ   ،یان  بەکاردێت 

انى زاراوەسازى ئەوڕوپى رگوزارشتێکى ورد لە چەمکێک وەک ئاماژەیەک بۆ شتێکى دیاریکراو، پسپۆ

و   دیار  و  روون  واتاکەى  ناسادەیە  وشەیەکى  یان  تاکە  چەمکێکى  زاراوە  کە  کۆکن  ئەوە  لەسەر 
و   تەسک  واتایەکى  و  تایبەتە  گوزارشتێکى  واتە  و جێگیرکراوە،  دەوروبەر  لە  و  هەیە  تایبەتى 

 . (12:١٩٩٣:حجازى) سیستەمێکى تایبەت دووبارە دەبێتەوە

، واتە زاراوە وشەیە (٨  :٢٠١٩:سەعدوڵا)  (وشە، گواستنەوەى واتا، رێکەوتن)بنەماکانى زاراوە بریتین لە :   
رێکەوتنى دەستەیەکى  و واتاکەى دەگوازرێتەوە و دەستەیەک لەسەرى رێکدەکەون، بەم پێیە زاراوە  

 .تایبەتە بۆ دانانى هێمایەک بە واتا و چەمکێکى دیاریکراو و لە بوارێک لە بوارەکان

زانستى زاراوەسازى زانستێکى نوێیە و لقێکە لە زمانەوانى پراکتیکى، ئەم لقەى زمانەوانى باس لە   
دانا هەوڵەکانى  چونکە  دەکات،  یەکخستنى  و  زاراوە  دانانى  زانستى  زبنەماى  زاراوە  ربەیان  ۆنى 

دیاریکراو پسپۆرى  و  زانیارى  تیۆرى  و  لۆجیک  و  زمان  زانستى  پێوەرى  پێى  بە  و    تاکەکەسین 
 .  (19: ١٩٩٣حجازی:)

تا   زانستە  وستەرار  ئەم  زمانەوانى،  زانستەکانیترى  لەچاو  تازەیە  شۆلمان (wuster) دەیەک   و 

(scholmann)   زانستى دامەزرێنەرى  یەکەمەکانى  زانا  هەروەها    بە  و  دادەنرێن  زاراوەسازى 
یەکگرتووەکان   نەتەوە  بوو زانستى زاراوەسازى لە رێکخراوى  یەکەم کەس  (holmstorm)  هۆلمستورم

 .  (50: ٢٠٠٢:انىطالقح)بۆ پەروەردە و زانست و کەلتوور دامەزراند 

 :   جیاوازى نێوان وشە و زاراوە  -٢

توندوتۆڵە     پەیوەندیان  زاراوە  و  پسپۆرى   ، بەیەکەوەوشە  دواتر  و  هەیە  رەسەنى  واتایەکى  وشە 
چەندە زاراوەش بچێتە ناو زمانى گشتى، بەڵام جیاوازیان هەر   پەیدادەکات و دەبێتە زاراوە، جا هەر

زاراوەى    ،دەمێنێ نموونە  زاراوەیی    هەر  (ئەمپێر)بۆ  بە  هەر  بەڵام  گشتى،  زمانی  ناو  چۆتە  چەندە 
 . ماوەتەوە 

و دەوروبەرى هەیە، واتە دەربڕینێکە لە فۆڕم و واتا پێکهاتووە، وشە واتاکەى بە پێى  وشە: فۆڕم و واتا  
بەکارهێنان دەگۆڕێت، واتە فرەواتایە بە پێى ژینگەى بەکارهێنانى جا زمانى بێت یان کەلتوورى بێت،  

وشەى   نموونە  بۆ  دیاریدەکرێت  بەکارهێنانەکانى  ژمارەى  فەرهەنگدا  لە  چەند  (چاو)هەربۆیەش   بە 
 . واتایەک دێت وەک : چاوى کامیرا . چاوى تەباخ 

زاراوە چەمکێکە لە بوارێکى زانستى دیاریکراودا، واتە: ناونان و چەمکە و گرنگترین تایبەتییەکانى    
ئەوەیە پەیوەستە بە بوارێک جا زانستى بێت یان تەکنیکى و کەلتوورى بێت، چەمکەکەى سنووردار 

ەڕێتەوە، چەمکى زاراوە ناگۆڕێت تەنها ئەو کاتە دەگۆڕێت بوارى دەبێت بە پێى ئەو بوارەى بۆى دەگ
کە قەد   (bourgeon) وەکیولە رووەکناسیدا ئاماژەیە بۆ ر (چاو)بەکارهێنانەکەى بگۆڕێت بۆ نموونە 

و گەڵاى هەیە، لە نێوان  چەمک و زاراوە جیاوازى هەیە، چەمک بیرۆکە و وێنەیەکى زەینییە مرۆڤ  
تەمەنى   درێژایی  ناڕاستەوخۆ  بە  یان  راستەوخۆ  شێوەیەکى  بە  شارەزاییەوە  وەرگرتنى  رێگاى  لە 

بەرامبەر وێنەى ئەو شارەزاییە دەوەستێت کە لە قۆناغەکانى  (نوێژ)وەریدەگرێت، بۆ نموونە چەمکى 
وەریگرتووە زەینى   ،ژیانى  وێنەى  لەسەر  جەخت  چەمک  جا  بێت،  خەڵک  یان  بێت  قوتابخانە  جا 

زارا بەڵام  هەموو دەکاتەوە،  پێیە  بەم  چەمکەکە،  بۆ  دەکاتەوە  دەربڕینەکە  واتاى  لەسەر  جەخت  وە 
ۆکى  ڕچەمکێک زاراوەیە، بەڵام هەموو زاراوەیەک چەمک نییە. کەواتە چەمک زاراوە نییە، بەڵکو ناوە

 . ، بۆیە دەتوانین بڵێین زاراوە: واتاى دەربڕاوى چەمکە وشە و واتاى زاراوەکەیە لە زەینى بەکارهێنەر

         http://www.alukah.net/web/khedr/0/51050/#ixzz4TI4YMAIA) 

 :  گرنگى زاراوەسازى  -3

پێى وایە زاراوەسازى کلیلى زانستەکانە و شارەزابوون لە زاراوە نیوەى زانستە، چونکە   (خەوارزمى)  
شێوەیەکى سیستەماتیکى زاراوە دەربڕینێکە گوزارشت لە چەمکێک دەکات، زانین کۆمەڵێک چەمکە بە  

بە   چونکە  هەیە،  زۆرى  بایەخێکى  زاراوەسازى  ئێستاماندا  رۆژگارەى  لەم  یەکەوە،  بە  پەیوەستن 
زانین )شمى  و در  (ڤییەنا)تۆڕى جیهانى زاراوەسازى  )کۆمەڵگاى زانیارى و زانین ناودەبرێت، بەڕادەیەک  

زاراوە بەبێ  نییە  پ  ی(بوونى  چونکە  بەرهەمڕبەرزکردۆتەوە،  بە ۆسەى  پشت  خزمەتگوزارى  و  هێنان 
زانیارى و گەیاندن، شۆڕشى تەکنەلۆجى    یایزانین دەبەستێت بە تایبەتى زانینى زانستى و تەکنەلۆج

ئەمەش بووە    ،ستکردوهاوچەرخ لێکدانێکى لە نێوان جۆرەکانى زانین و تەکنەلۆجیاى جۆراوجۆر در
دا کەلوپەل و خزمەتگوزارى  ڕ، لە بازاشەسازى و خزمەتگوزارییەکى نوێیهۆى لەدایکبوونى زانست و پ

زارى زانین، تیۆرە  وبنیاتنراو دەرکەوت لە ئاکامى گۆڕینى زانین بۆ بەرهەم و ناونرا کەلوپەل و خزمەتگ
ئابوورییە نوێیەکان پێیان وایە زانین هۆکارێکى ناوەوەیە و بەشێوەیەکى راستەوخۆ کاریگەرى لەسەر  

ئابوورى تیەهە  گەشەى  بە پێچەوانەى  بە هۆکارێکى دەرەکى دادەنا، جا  ،  زانینیان  یۆرە کۆنەکان کە 
بەرزدەبێتەوە،  ئابووریان  بارى  و  چاڵاکی  ئەوا  بڵاوبێتەوە  کۆمەڵگا  ئەندامانى  نێوان  لە  زانین  چەند 

ۆکى زانستییە لە زمان و ئامێرى  ڕکەواتە دەتوانین بڵێین زمان دەفرى زانینە و زاراوەش هەڵگرى ناوە
 .(101: ٢٠٠٤:مرایاتی)زانین و بنچینەى گەیاندنە لە کۆمەڵگای زانیارى هەڵسوکەوتە لەگەڵ 

 : مەرجەکانى زاراوە   - 4

نەبێت و مەرج نییە زاراوە ئاماژە بۆ هەموو    زاراوەى زانستى واباشە وشەیەک یان رۆنانێک بێت و درێژ 
ئەدگاریشى بکات ئاساییە، گرنگترین چەمکەکە بکات کە ئاماژەى بۆ دەکات، بەڵکو ئەگەر ئاماژە بۆ یەک  

چونکە روونى واتا    تایەکى دیاریکراو و روونى هەبێت،وا  : ن لەیتایبەتمەندی و مەرجەکانى زاراوە بریتی
 .زانایان لەسەر یەکێ لە واتا زانستییەکانى رێکبکەون .(١٣:١٩٩٣:حجازى)روونى چەمک دەگەیەنێت  

دەبێت پەیوەندییەک هەبێت لە نێوان واتا زمانى   ،یاوازبێنوێیەکەى دەبێت لە واتا بنچینەیەکەى ج  واتا
 .(8: ٢٠٠٢مطلوب:)و نوێیەکەى  

  : سنوورى زاراوەسازى   - 5

زاراوەسازى زانستێکى هاوبەشە لە نێوان زمانەوانى و لۆجیک و بوون و زانین و نووسین و کێڵگەى   
زانستى   بە  رووسەکان  توێژەرە  بۆیەش  زانستییەکان،  زانستى پسپۆرە  دەبەن،  ناوى  زانستەکان 

 (.(Felber:1984:84زاراوەسازى باس لە سێ لایەن دەکات بە شێوەیەکى بابەتى

 پەیوەندى رەگەز،)زاراوەسازى لێکۆڵینەوە لە پەیوەندى نێوان چەمکە تێکچڕژاوەکان دەکات وەک:    -
دەنوێنێت و دەبێتە بنچینەى ، کە لە شێوەى وێنەى سیستەماتیکى چەمکى خۆى  (بەش  گشت،  جۆر،

 . دانانى زاراوەسازى پۆلینکراو، بەم پێیە زاراوەسازى لقێکى زانستى لۆجیک و بوونە 

سیستەمى    - و  دانانیان  شێوەى  و  نێوانیان  پەیوەندى  و  زمانییەکان  زاراوە  لە  زاراوەسازى  زانستى 
زار پێیە  بەم  دەکۆڵێتەوە،  زانستەکان  لە  زانستێک  بنیاتى  لە  زانستى نواندنیان  لە  لقێکە  اوەسازى 

وشە  و  (Lexicology)  لێکسیکۆلۆجى واتایی  گەشەى   ( (Semasiologyسیمۆلۆجى  زانستى 
   .(3: ٢٠٠٤:القاسمی)

بێن  - زانستى  زمانێکى  کە  دەکات،  گشتییانە  رێگا  لەو  پراکتیزەکردنى  ێتلێکۆڵینەوە  لە  دوور  ەکایەوە 
ەسازى زانستێکى هاوبەش دەبێت و هەریەکەیان  زانستى لە زمانێکى سروشتى. بەم پێیە زانستى زاراو

لایەنێکى کە    (فیستەر)دەکۆڵێتەوە،    لە  زانستەیە  ئەو  زاراوەسازى  رایگەیاند  ژیانیدا  کۆتایی  لە 

تایبەت بە زانستێک لە زانستەکان دەکات و سیماکانى زانستى   فەرمانڕەوایی سیستەمی فەرهەنگى 
 :  زاراوەسازى لە پێنج سیمادا خستەڕوو

 . لێکۆڵینەوە لە چەمک دەکات بۆ گەیشتن بەو زاراوانەى کە گوزارشتى لێدەکات  -

 .لەسەر رێبازى وەسفى کاردەکات  -

 .نى زمانە و باوەڕى بە پێوانە و شێوە هەیەنا ئامانجى پلاندا  -

 .زانستێکە لە نێو زمانەکان  -

  .(183-170: 1996:ساجر)بەزۆرى پەیوەستە بە زمانى نووسراو   -

 : ى زمانى کوردى ساز مێژووى زاراوە  -6
  ى (شاگرد )  (ذتلمی )نە شێخ مارفى نۆدەیی کە بۆ  وبۆ نمو  ،هەوڵى پەرش و بڵاو هەبووە بۆ دانانى زاراوە  

ى داناوە   (رژد) ( صحری)داناوە، مامۆستا مەردۆخ  بۆ  (شارەوانى) (ەبلدی)داناوە و گیوى موکریانى بۆ 
  ( مشتکى)فیق وەهبی بۆ  ۆى بەکارهێناوە، مامۆستا ت   (پەیجور)  (تحقیق) و شێخ محەممەدى خاڵ بۆ  

  : ٢٠١٢:یبطشێخ  )ى داناوە...هتد.    (بەرەڤان)  (حکم)ى داناوە و مامۆستا قەناتى کوردۆ بۆ    (دادخواز)
دەتوانین(١٢٥ پێیە  بەم  بیستەم  بڵێین  .  سەرەتاى سەدەى  بۆ  دەگەڕێتەوە  کوردى  زاراوەى   .مێژووى 

  1953  -1952ى وایە یەکەم هەوڵ بۆ دانانى زاراوەى زانستى دەگەڕێتەوە بۆ ساڵانى  جەمال نەبەز پێ
 . (18:  ١٩٦٠نەبەز:)و یەکەمین هەوڵ ئەو فەرهەنگۆکە زانستیانەیە کە بۆ پەرتوکەکان دانراوە 

 : زاراوە و تەقینەوەى زانیارى  -7

چەمکەکانى بە ملیۆنەها هەژماردەکرێن. زانیارى  ئەگەر وشەکانى هەر زمانێک چەند هەزارێک بن ئەوا    
تەقینەوەى  سەردەمى  دەژین  تێى  ئێستا  سەردەمەى  لەم  پەرەسەندندایە،  لە  بەخێرایی  زۆر 

ەکانیش هەموو بابەتە مرۆڤایەتى یمەیدانەوە، زانیار  زانیارییەکانە و رۆژانە بە لێشاو زانیارى نوێ دێتە
ئ لە  ئەمەش  و  گرتۆتەوە  زانستەکانیترى  کە  و  زانستیانەیە  و  تەکنەلۆجی  پێشکەوتنە  ئەو  ەنجامى 

هەنگاوبە و  بەشان  شان  پێویستە  زمانەوانان  لەسەر  ئەم هە بەدەستهاتون،  لەگەڵ  هاوتەریب  نگاو 
بڕۆن، کۆمپیوتەر و ئەنتەرنێت و کەرەسەى چاپ یارمەتیدەرى باشى ئەم هەنگاوانەمان   پێشکەوتنە 

 . دەبن

دندایە و پێویستییەکى سەرەکى مرۆڤە و لە رێگاى ئەم زانیاری و  نزانیارى لە گەشەسەندن و پەرەسە  
ئەرکێکى گەورە   بەخێرا  زانیارى  هەڵقوڵانى  لێهاتووە،  گوندێکى  زانستانەیە جیهان وەک  پێشکەوتنى 

خێرایی   بە  زاراوە  داڕشتنى  و  دانان  بۆ  زمانەوانان  سەرشانى  بنێندەخاتە  کلیلى  هەنگاو  چونکە   ،
 . (214: ١٩٨٦:باڵدار)وەیە وەرگرتنى زانیارى زارا

دانانى زاراوە ئەرکى شارەزایانى زمانەوانى و لۆجیک و فەرهەنگ و پسپۆرەکانى بابەتە زانستییەکانە    
بە   ،ستکردنى زاراوەى گونجاووو پێویستە هەموویان بەیەکەوە رێوشوێنى دیاریکراو بگرنەبەر بۆ در

ببێتە مایەى سوودمەندى و پێشکەوتنى زانست و  ،وادا دایبڕێژن بۆتەیەکىپێى دەستوورى زمان و لە 
 . زانیارى و کارئاسانى بۆ خوێنەران

 : تێڕوانینى گشتى و تایبەتى بۆ زاراوە   - 8

چەمکە    نێوان  پەیوەندى  لە  باس  و  دەگرێتەوە  زانستەکان  گشت  پێکهێنراوێکە  زاراوە  زانستى 
زانستییەکان و ئەو زاراوە زمانیانە دەکات کە واتاکە دەگەیەنن، لە زانستى زاراوەدا دوو جۆرە تێڕوانین  

 :  بەرچاو دەکەوێت

 نینى گشتى ا تێڕو   -أ 
دیار  (وستەر)   زاراوەسازى  زانستى  تایبەت  ،کردووەیبوارەکانى  و  تیۆرى گشتین  زمانێک    کە  بە  نین 

تایبەتمەندییەکانى و پەیوەندى نێوانیان و رێکخستنیان و وەسفکردنى  وەک، سروشتى چەمکەکان و  
چەمکەکان لە رێگاى پێناسەکردن و روونکردنەوە و سروشتى زاراوەکان و پێکهاتەکانیان و سەرەڕاى  
هەرچى  ئەمانەش  سەرەڕاى  زاراوەکان  و  وشە  شێوەکانى  و  هێماکان  نێوان  پەیوەندى  ئەمانەش 

 .( 216 :١٩٨٦:باڵدار)دنى زاراوەکان و ئامادەکردنى فەرهەنگ. پەیوەندى هەبێت بە تۆمارکر

  تێڕوانینى گشتى بۆ زاراوە باس لە چەمکى زاراوەکان و ئەو زاراوانەى کە لە بریان بەکاردێن دەکات،  
جگە لەمەش باس لە کێشە و    ،گشتیانەش دەگرێتەوە کە زاراوەى پێ سازدەکرێت  هەروەها ئەو یاسا

تێڕوانینە باس لە    ،گیروگرفتەکانیش دەکرێت تیایدا هاوبەشن، بەم پێیە ئەم جۆرە  کە گشت زمانان 
ئەو و  وەک   چەمک  لێکۆڵینەوەکانیشى  دەستکەوتى  و  بەکاردەهێنرێن  بریان  لە  کە  دەکات،  زاراوانە 

دەستورانەى کە بە گوێرەى ئەوان    ەیەک بەکاردەهێنرێن بۆ پێشخستن و پەرەپێدانى ئەو یاسا وغ بنا
 . (19 :١٩٩٣:حجازى)زاراوەکان دادەنرێن 

بریتی  دەدوێت  لێیان  تێڕوانینى گشتى  بابەتانەى کە  پەیدابونیان، ی ئەو  : سروشتى چەمکەکان،  لە  ن 
بۆى،   گونجاو  زاراوەى  دانانى  و  چەمک  پێناسەکردنى  نێوانیان،  پەیوەندى  تایبەتمەندییەکانیان، 

 .دى نێوان چەمک و مەبەست و سروشتى زاراوە و چۆنییەتى سازکردنىسروشتى پەیوەن

 : تێڕوانینى تایبەتى   - ب

گرنگى دەدات بە لێکۆڵینەوە لە یاساکانى تایبەت بە زاراوە لە زمانێکدا وەک زمانى کوردى، هەروەها   
دەستورانە دەکات  باس لە لێکۆڵینەوە لە زاراوەى زانستى ناو یەک پسپۆرى دەکات و هەروەها باس لەو  

کە لە بوارێکى تایبەتدا کارى لەسەردەکرێت وەک: بوارى پەروەردە و فێرکردن یان دەروونناسی یان 
فیزیا...هتد. و  دەکات  کیمیا  تایبەت  بوارى  هەمان  گیروگرفتى  لە  باس  شێوە    ١٩٩٣:حجازى) بەهەمان 

:20) . 

   : زاراوەساز و مەرجەکانى  -9

 دانانى زاراوە ئەرکێکى هونەری و نەتەوایەتى و زانستیە. ئەوەى ئەرکى داڕشتنى زاراوە دەبینێت،   

هەموو   بۆیە  هەبێت،  تریان  زمانانی  و  زمانەوانى  باشى  شارەزاییەکى  پسپۆربن  کەسانى  پێویستە 
 :  کەسێک ناتوانێت ببێت بە زاراوەساز، هەربۆیەش زاراوەساز پێویستى بە چەند مەرجێکە

زمانەوانى، پزیشکى، ئەندازیارى،    :دەبێت کەسانى پسپۆر و شارەزابن لە بوارێک لە بوارەکان وەک  +
 . کشتوکاڵ ...هتد

 . دانەر و سازکەرى زاراوە دەبێت شارەزاییەکى باشى لە زمانى کوردیدا هەبێت+ 

 ،(43: ١٩٧٩بەسیر:)جگە لە زمانى کوردى دەبێت شارەزایی لە دەستوور و رێزمانى زمانی تر هەبێت + 

ئەو مەرجانەى سەرەوە زۆر بە دەگمەن لە کەسێکدا کۆدەبێتەوە هەر بۆیە وا باشە ئەم بابەتە بدرێتە   
یارمەتى هەمووان    بەدەست لێژنەیەکى تایبەت تا بتوانرێت هەموو پسپۆران و شارەزایان کۆببنەوە و  

ربەیان بەرهەمى  ۆدەبینرێت کە زست و گونجاو دابڕێژرێت، بە پێچەوانەى ئەوەى کە وزاراوەیەکى در
  .تاکە کەسێکە نەک دەستەى تایبەت بە زاراوەسازى

  :  بەشى دووەم : دانانى زاراوەى یاسایی و گرفت و چارەسەر 

 : دانانى زاراوە لە زمانى کوردیدا -١

وشەى   هازارههە زمانى کوردى زیاتر زمانێکى رۆنانییە و دەتوانین بە لێکدان یان داڕشتن و داتاشین    
ئەمەش رێگاخۆشکەرە بۆ ئەوەى بە سانایی بتوانین زاراوەى پێویست دابڕێژین،   ،ست بکەینونوێ در

  : داڕشتنى زاراوە لە زمانى کوردیدا بە دوو رێگاى سەرەکى ئەنجام دەدرێت

 :   سازدانى زاراوە - أ 

دا  و  ئەم  ڕدانان  پێى  بە  خۆى  زمانەکە  لەناو  زمان،  مۆرفۆلۆجییەکانى  یاسا  پێى  بە  زاراوەیە  شتنى 
 : رێبازانەى خوارەوە

 : (Compounding) لێکدان +

و     سەربەخۆ  وشەى  دوو  لێکدانى  و  بەستنەوە  لێکدان  لە  زیادهگەلەواتادارە  مەبەستمان  بۆ ك  یەڵ 
نوێ ودر وشەیەکى  جیاواز    و  ستکردنى  سروشتەگاز،    (٦٢:  ١٩٧٩: بەسیر)واتایەکى  دادنووس،   : وەک 

، قڕەقڕ، گەلکارى،  بەرتەکوشکەشێواز، ئاڵوگۆڕکردن، پیلانگێڕ، رێڕەو، دەست و برد، گفتوگۆ، پێشنیاز،  
  .، ...هتدیەکتەنى

   (Derlvation) :      ن داڕشت  +

دادەڕێ   نوێتر  وشەیەکى  وشەیەک  لە  رێبازەدا  وەیا  ژلەم  پاشگر  لکاندنى  رێگاى  لە  وەیا رێت  پێشگر 
دادوەر، (٧٠:  ١٩٧٩:بەسیر)  هەردوکیانە کرێدەر،  کرێچى،  بکوژ،  تێهەڵچوونەوە،   دادگا،  وەک: 

شیارکردنەوە،  ۆ پێداچوونەوە، سەرپێچى، داواکار، داوالێکراو، دانپێدانان، سکاڵاکار، ئاگادارکردنەوە، ه
 . ...هتدکوڕێنەدزێتى، منداڵى، یامداری، ماڵداری، پە

  (Metaphor) : میتافۆڕ +
ئەو وشەیەى کە واتایەکى تایبەتى هەیە و بۆ واتایەکى تر بەکاربێت و جیا بێت لە واتا بنەڕەتییەکەى   

ئەوا دەبێتە میتافۆڕ، بەڵام بەو مەرجەى پەیوەندییەک هەبێت لەنێوان هەردوو واتا کۆن و نوێیەکەیدا  
بچن. لەیەک  ئەرک  لە  یان  شێوە  لە  یان  واتایەى  وشەىبۆ    بەو   (تەلەگراف)بروسکە  )  نموونە 

Telegraph) ،نێوان واتا کۆن و نوێییەکە    پەیوەندییەى و  ئە  لە بروسکەى هەورەتریشقە وەرگیراوە
 . (٢١٩: ١٩٨٦:باڵدار) (خێرایی)بریتییە لە 

  Coining of words :   و بێژە یەکەمەکان (Coinage) داتاشین +

بەشێکى ئەو وشانەى کە لێکدەدرێن بۆ ئاسانى و سوکدەربڕین،   یلێکرتاندنکورتکردنەوە و    لە  بریتییە    
داتاشراوە، لە بنچینەدا    (دەستاڕ )بۆ نموونە وشەى    ،بێ ئەوەى لەواتاى وشە لێکدراوەکان دورکەوێتەوە

:    ترمان زۆرە وەککرتاوە بۆ سووک دەربڕین. لە زمانى کوردیدا نموونەى    (هـ)بووە.    ( هاڕ  +دەست    )
گوڵاو، دەستگێڕ،  کانیاو،  زانکۆ،  نموونەرکاژێ  کۆزمانەوانى،  چەندین  وەک:   ی ،  وشکانى:    تر  زەوى 

، (auto matism) ، خۆجوولە (hour):  ر، کاژێ(clock):  ، کاتژمێر(time-space):  کاشوێن ،(برمائى)
گە لەمەش وەرگرتنى وشە یەکەمەکان  .ج:(adsorption) ، ڕوومژى :(somnambulism) خەوڕەوى

لە زمانى ئینگلیزیدا پیتی  (RADAR) (رادار)و لێکدانیان شێوەیەکیترى داتاشینە بۆ نموونە زاراوەى  
وەرگیراوە رستەیە  ئەم  وشەکانى  هاشم) Radio Detecting And Ranging یەکەمى  ی: دیاکۆ 

 . (٢١٩: ١٩٨٦:باڵدار) (united nations edu cational) هەروەها یۆنسکۆ کورتکراوەى (8: 2013

 : بە فرێزکردن  +

 : ست دەبێت وەکو، واتە بە یارمەتى ئامرازى خستنەسەر در(دیارخەر   +  (ە/ ى+)دیارخراو  )پێکدێت لە    
ماڵى سپى، رۆژى رەش، خاچى سوور،  ئەدەبی، کەندى گۆمان،  رێبازى  گوڵى سوور، گوڵى خوێناوى، 

یاسای بوارى  لە  :  يوشکەساڵى،...هتد.  زاراوەى  دادگەى  )شدا  سەرەکى،  بەڵگەنامەى  گرتن،  فەرمانى 
داوا،  روانینەوەى  کاتى،  بەردانى  رەگەزى،  چەوساندنەوەى  گشتى،  مانگرتنى  باج،  زێدە  شارستانى، 

ردن، ئاگادارى باوەڕپێکردنى بانک، بڕیارى جێبەجێکوا،  هناڕموڵکى کەسانیتر، دانپێدانانى درۆ، تەڵاقى  
 . مى، داواى شارستانى، داواى سزا، بڕیارى بنبڕ، کێشانەوەى متمانە، ...هتدرفە

 : وەرگێڕان لە زمانى بێگانە - ب

لە زاراوەداناندا زۆرجار ناچار دەبین واتاى زاراوەیەکى بێگانە بە کوردى دەربڕین و وەرى بگێڕینە سەر   
بزانین زاراوە بێگانەکە بۆ کام واتا بەکارهاتووە، چونکە دەبێت  زمانى کوردى، بەڵام سەرەتا پێویستە  

درێت یان زاراوەیەکى بەرامبەری بۆ ڕواتاى زاراوەکە بە پێى مەبەست و بابەتى بەکارهێنراو وەربگێ
  : رێبازى وەرگێڕان بە چەند شێوەیەک دەکرێت وەک، (220 :١٩٨٦:باڵدار) بدۆزینەوە

 :  وەرگێڕانى وشە بە وشە  +

وشە   بە  وشە  وەرگێڕانەکە  جار  هەندێ  کوردى،  زمانى  سەر  وەردەگێڕدرێنە  زاراوەکان  رێبازەدا  لەم 
،   :( sea horse) ەسپى دەریا، ئ: (firewall) ئاگرە دیوار  ،: (homepage) دەکرێت وەک : ماڵپەڕ

لە    (5:  2013: دیاکۆ هاشمى) (natural-selection) سروشتى  هەڵبژاردنى  ،:(bread tree) انارند
وەرگێڕاندا دەبێت شارەزاییەکى باشى زمانى سەرچاوە بین، چونکە لە زمانێکى وەک ئینگلیزى ئەگەر  

 : ، مەلى رەشblackbird:  وشە بەیەکەوەبێت واتایەکى هەیە و بەجیاش واتایەکیتر وەک : ریشۆڵە

black bird  : وەک  زۆرە  نموونەمان  یاساییدا  بوارى  لە  اب)،  گرێبەست:  العقدطبەتاڵکردنەوەى  ، (ال 
بێگانە:) اجانب دوورخستنەوەى  العمال)،  (ابعاد  اتحاد  کرێکاران:  الم)،  (یەکێتى    (ةاهرظخۆپیشاندان: 
شاردنەوەى بەڵگەکان  )  : Protestناڕەزایی)،    (کۆبوونەوە: اجتماع)،  (رێکەوتن بۆ تاوان: اتفاق جنائى)

    :Colonial).  لکۆلۆنیا)، (ة: اخفاء الادل

 :   ( نخۆماڵیکرد )  (Translitration) وەرگێڕانى دەنگى  +
وە وەردەگیرێ بێ ئەوەى بکرێتە کوردى تەنها بە رێنووسی  ه لەم رێبازەدا وشەیەک کە لە زمانێکى تر  

ئاسانى  و  سووک  بە  کوردى  فۆنەتیکى  بە  دەکرێت  خۆماڵی  و  دەنووسرێتەوە  کوردى  زمانى 
 (philosophy) فەلسەفە (nitrogen) نایترۆجین (ping pong) بڕدرێت وەک : پینگ پونگ دهدەر

:    (3:  2013:دیاکۆ هاشمى) لە  بریتین  یاسایی  بوارى  تهم) نموونەکانى   : ،  (شایەت: شاهد)،  (ةتۆمەت 
ا) و)،  (باتثئیسپات:  میرا)،  (documentsت:  دیکۆمێن)،  (ةیصوەسیەت:  م: تیرۆریز)  ،( ثمیرات: 

Terrorism) شکوى حق)،  (شکات:  قر)  ،(هەق:  م: سۆشیالز) ،(officeس:  ئۆفی)،  (ضقەرز: 
Socialism)...هتد . 

  (calque) :(ێژڕ زڕە )پێوانەکردن -ج 

لەم رێبازەدا زاراوەسازان و زمانەوانان لە ژێر رۆشنایی وشەى تر زاراوە دادەنێن ئەمەش بە سوود   
 ( هەڵماتێن)زاراوەى نوێ بەرهەم هاتووە بۆ نموونە لەسەر پێوانەى  وەرگرتن لە ئەزموونى گەلان گەلێ  

دەوەستێت لە زمانى ئینگلیزیدا   (saponification) یان بەکارهێنا کە بەرامبەر(سابونێن)و زاراوەى  
پاشگرى   پێوانەى  لەسەر  زانی  (logy) (یزان)هەروەها  زەوى  چەندین   (geology) زاراوەى  دانرا. 

 . تد.... ه Astrology :  ، ئەستێرەزانىAstrologist :  ئەستێرەزان نموونەى تریش وەک :

 : تییەکانى دانانى زاراوە ه بیرو باوەڕە بنەڕ  -2

ى پایتەختى مەغریب لە لایەن شارەزایانى وڵاتە    (ریبات)لە شارى    (1981)لە مانگى شوباتى ساڵى   
رێبازەکان بۆ دانانى زاراوە نوێیە زانستییەکان،  یەکپێگرتنى  )درا بەناوى  ز ێک ساڕعەرەبییەکانەوە کۆ

 :   چەند پێشنیازێکیان کرد گرنگترینیان ئەمانەى خوارەوە بوون

 . پێویستە گونجانێک هەبێت لە نێوان واتاى زمانى واتاى زانستى زاراوەکە+

 . تەنیا یەک زاراوەى بۆ دابنرێت ی واتایی،یەک کێڵگە هەر واتایەکى زانستى سەربە تدەبێ+

 . دوورکەوتنەوە لەو زاراوانەى کە لە یەک کێڵگەدا جۆرەها واتا دەبەخشن +

ئاخاوتنیان + کە  لەوانەى  لامان  پەسندتربێت  دەبێت  هەیە  تایبەتیان  ئاخاوتنى  کە  زاراوانەى  ئەو 
 . چۆنیەکە لەگەڵ زاراوەى تر

 .کە بە کەڵکى زاراوە دێن دەبێت سوود لە فۆلکلۆر وەربگرین بۆ ئەو وشانەى+

 : وەکلە هەڵبژاردنى زاراوەدا ئەو رێبازە زانستیانە پیادە بکەین کە ئێستا باون +

تاکو  - بەکاردێن  جیهانى  شێوەى  بە  کە  زاراوانەى  لەو  بکەینەوە  نزیک  زانستییەکان  زاراوە 
 . بەراوردکردنیان ئاسان بێت

 . جیهانى بەکاربێنیندەیی بۆ جیاکردنەوە و پۆڵینکردنى زاراوەکان سیستەمى -

 .پێویستە واتاکان بەتەواوى روونبکرێنەوە و سنووریان بۆ دابنرێت و ئینجا زاراوەیان بۆ دابنرێت-

 . پسپۆرەکان و بەکارهێنەرانى زاراوەکان هەردوولایان هاوبەشى بکەن لە دانانى زاراوەدادەبێ -

  .ژینەوە بەردەوام بێت بۆ ساناکردنى راگەیاندن لە نێوان دانەرانى زاراوە و بەکارهێنەرانیداتوێ دەبێ-

زمانییەکانە+ شێوازە  رێى  لە  باشە  وا  نوێیەکاندا  زاراوە  سازکردنى  لە    وهلە  سەرەتا  بچین،  بۆى 
 . شتن و لێکدان و داتاشینڕکەلەپورەوە بۆى بگەڕێین ئینجا رووبکەینە دا

 .ئەو وشانەى کە رەسەن و پەتی و باون پەسندترن لەوانەى کە خۆماڵى دەکرێن+

 . دوور کەوتنەوە لە وشەى رەشۆکى و نابووت و تابۆ+

 . اتایەکى گشتى هەبێتوشەیەک واتایەکى وردى هەبێت پەسندترە لەو وشەیەى کە و+

ئەو وشانەى کە وشەى تریان لێوەردەگیرێت بۆ گەردانکردن پەسنترن لەو وشانەى بۆ گەردانکردن  +
 . ناشێن

 . وشەى تەنیا پەسنتربێت، چونکە بۆ داتاشین و خستنەسەر و کۆ و ...هتد دەست دەدات+

زانست+ واتا  لەگەڵ  رۆیشتووەکەى  واتا  ئەگەر  ناسراوە  و  باوە  وشانەى  دن ییەکەیدا سەرلێشێوانئەو 
 .ەسنترە لەو وشەیەى کە نەناسراوەپ پەیدا ناکات 

 .لەو بێژانەى کە هاوواتان ئەو وشەیە پەسندتربێت کە رەگەکەى روونترە و واتا بنجییەکە دەگەیەنێت+

روونبکرێنەوە و هەر    ئەگەر هەندێک وشەى هاوواتا هەبن و واتاکانیان لێک نزیک بن پێویستە باش+
 . درێتیەکەیان بۆ جۆرە واتایەکى زانستى بێت و هەریەک لە واتاکان وشەى بەرامبەرى خۆى بۆ هەڵبژێر

ەکان بۆ کاروبارى تایبەتى خۆیان دایانناوە یان  ڕئەو زاراوە واتا بەخشە زانستیانەى کە شارەزا و پسپۆ+
 .(228:1986باڵدار: )وەرگێڕدراون یان خۆماڵیکراون شایەنى پەیڕەوکردنن 

 : گرفتەکانى دانانى زاراوە  -3

لە زمانى کوردیدا زاراوە گرفتى زۆرى هەیە، بەڵام قەت لەگەڵ ئەوەدانیم کە پێداچوونەوە بۆ زاراوە    
چینەى زمانێکى ترى سەرچاوە یان مەزاج، چونکە زمان و بەکارهێنەران  نرۆیشتووەکان بکرێت، لەسەر ب

دەکات ئەوەى گونجاو بێت دەڕوات و ئەوەى نەگونجاویش بێت ئەوا سست  خۆى تەتڵەى زاراوەکان  
 ( ئەسپە ئاسنین)دەمرێت جا هەر چەندە لە قۆناغێکیشدا بیسەپێنین وەک نموونەى زاراوەى  و    دەبێت  

گرفتى زمانیمان نییە لە دارشتن و دانانى زاراوەدا، بەڵکو   ، کەواتە لە زمانى کوردیدا هەر(پایسکل)بۆ  
 .کردنەوەشمان هەیە گرفتى بیر

 :   گرنگترین گرفتەکانى دانانى زاراوە لە زمانى کوردیدا ئەمانەى خوارەوەن 

 :   نەبوونى زمانى ستاندەرد   - 1

چونکە    کوردیدا،  زمانى  لە  زاراوەدانان  بۆ  گرفتێکە  کوردی  ستاندەردى  زمانى  نەبوونى  و  فرەزار 
زاراوەدا دێنێتە ئاراوە و بەمەش زیاتر زمانەکە لەیەکتر  واتایی لە  ونەبوونى زمانى ستاندەرد دیاردەى ها

زاراوەى   دوو  بوونى  نموونە  بۆ  عەرەبی   (ة حص)بۆ    (ساخلەمى)و    (ستىوتەندر)دەترازێنێت،  ى 

وەسمان:) زاراوەش   (52:2004محەمەد  یەکخستنى  کوردى،  زمانى  سەر  دەخاتە  قورس  ئەرکێکى 
 . ى کوردىستبوونى زمانى ستاندەروهەنگاوێکى گرنگە بۆ در

 :   دیاردەى هاوواتا  - 2

لە    زاراوە  دانانى  گرفتەکانى  لە  یەکێکە  کە  جیاواز  فۆڕمێکى  چەند  بە  واتایە  یەک  بوونى  هاوواتا 
واتاى وو زمانى کوردیش یەک لەو زمانانەیە، هەر چەندە ها  (121:2005الدیداوى،محمد:)زمانەکاندا  

بێ مانایە باس لە   Alise Lehmann)  ئەلیزلیمان(بەواتاى وەک یەکى کتومت بوونى نییە هەروەک  
هەروەک  (Lehmann, Alise et Martin-Berthet François:1993:54)   هاوواتای تەواو بکەین

دان  جەخت دەکاتەوە و دەڵێت ئەگەر هەبێ ئەوا دەبێ   Dumarsais) دومارسى(ەنسی  ڕنووسەرى فە
 : ن کە لەناو زمان زمانێکیتر هەیە، بەم پێیە دوو وشە یا زیاتر هاوواتا نابن چونکەیبەوەدا بنێ

 .وشەیەک لە وشەکەى تر گشتیترە +

 . وشەیەک لە وشەکەى تر نوێترە و باوترە +

 . وشەیەک لە وشەیەکیتر هەستیارترە +

 . ێزترەڕوشەیەک لە وشەیەکیتر بە  +

 . تیترەوشەیەک لە وشەیەکیتر تایبە +

 . وشەیەک لە وشەیەکیتر ئەدەبیترە +

 (122:2005الدیداوى،محمد:)وشەیەک لە وشەیەکیتر میلیترە  +

هەر بۆیە هاوواتا جۆرە تەمومژێک دەخاتە سەر تێگەیشتن لە واتاى مەبەست، چونکە بوونى زاراوەى   
روونى دوورى دەخاتەوە،  ست دەکات بۆ واتاى مەبەست و لە وردێتى و  وجیاواز بۆ یەک واتا گومان در

کە پێچەوانەى ئامانجى زانستى زاراوەسازییە، هەر چەندە هاوواتا بەسەرچاوەى دەوڵەمەندى زمان 
سەرۆک خێزان: بەرپرسی )ست دەکات. بۆ نموونە:  ودادەنرێت، بەڵام لە بوارى زاراوەسازیدا گرفت در

باوک)  ،(خێزان بێ  دەرخستن  )،  (هەتیو:  بەتاڵکردنەوە: )،  (رێککەوتنپێکهاتن:  )،  (پیشاندان: 
 .(تۆمەت دانەپاڵ: تۆمەتپێکردن)، (پێکگەیشتن: پەیوەندى پێوەکردن)، (پوچەڵکردنەوە

 :  فرەسەرچاوەیی زاراوە   - 3

عەرەبییە،    زمانى  و  ئینگلیزى  زمانى  کە  سەرەکین  زمانى  دوو  زاراوە  وەرگرتنى  سەرچاوەى 
ئەڵمانى و  فارسی  و  تورکى  عەرەبیەوە   و  هەندێجاریش  زمانى  لە  زۆریشى  بەشی  فەڕەنسییە، 

وەردەگرین و ئەوانیش لە زمانى ئینگلیزییەوە وەریانگرتووە، ئەمەش وادەکات دوو زاراوە یان زیاتر 
بەرهەمى   (لۆقنتەخواردنگە، مەتعەم، رێستۆرانت،  )بێتە ناو بوارى زمان بۆ نموونە هاتنە کایەى زاراوەى  

 . بۆتە هۆى بارگرانى لەسەر یەکگرتوویی زاراوەى زمانى کوردىفرە سەرچاوەیی زاراوەیە کە  

 : جووتەزایی زاراوە لە زمانى سەرچاوە   - 4

ربەى سەرچاوەکانن، رێکنەکەوتنى ئەم دوو وڵاتەش ۆزمانى ئینگلیزى  بەریتانى و ئەمریکى کانگەى ز 
ها زاراوەى  دوو  سەرچاوەدا  زمانى  لە  دەکات  وا  زاراوەیەک  زاراوەى  واتا  ولەسەر  نموونە  بۆ  هەبن، 

یەک چەمکیان هەیە، بەڵام   (Electronic vale) و  زاراوەى بەریتانى (Electronic tube) ئەمریکى
کاتێک لە زمانى کوردیدا زاراوەیەکى بۆ دابنێین نازانین کامەى وەرگێڕین، بۆیەش دوو زاراوەمان لە 

دەبێت   ئەلەکترۆنى) زمانى کوردیش  ئەلەکت)،  (بۆڕى  لەڕاستیدا سەرلێشێوان (رۆنىپەیلەى  ئەمەش   ،
 .  ست دەکات لاى خوێنەرودر

 : هاوبێژى و فرەواتایی   - 5

 :  هاوبێژى بوونى فۆڕمێکە بە چەند واتایەکى جیاواز وەک وشەى تاڵ 
 . (تفت و تاڵ)تاڵ : وەک تام 

 .(تاڵە قژ)تاڵ : واتا دانەى قژ 

 :   واتاکانیان لەیەک نزیکن وەکفرەواتا بە هەمان شێوە چەند واتاییە بەڵام 

 (یوم)رۆژ : رۆژەکانى هەفتە 

 (الشمس)رۆژ : خۆر 

 (نهار)رۆژ : رۆژ پێچەوانەى شەو 

ست دەکات و ئەم تەمومژییەش قورسایی دەخاتە سەر وئاشکرایە هاوبێژى و فرە واتایی تەمومژ در  
در تێگەیشتن  بۆ  گرفت  و  هاوبێژى  وزمان  و  فرەواتا  دەکات.  واتست  جیاوازن  فرەواتا  الەیەک  کانى 

  ) .129:2014دزەیی:(لەیەکتر دوورترن  یلەیەکتر نزیکترن، بەڵام واتاکانى هاوبێژ

هاوبێژە و چەندین واتاى جیاوازى هەیە، لە کاتى وەرگێڕاندا  (العین)لە زمانێکى وەک عەرەبی وشەى  
 :  دەبێت ئاگادارى واتاکانى بین وەک

  العین : چاو

  کانىالعین : 

  العین : چاوساغ

  العین : مرۆڤ

  العین: خەڵکى ناوچە

 )221:1986باڵدار:(العین: خاوەن ماڵ 

 : زۆرى دانەرى زاراوە  - 6
و    زمانەوانەکان  و  وەرگێڕەکان  نموونە  بۆ  زۆرن،  زاراوە  دانەرانى  زمانانیتر  و  کوردیدا  زمانى  لە 

دەزگاکانى راگەیاندن و ... هتد. ئەو زاراوانەى کە لە بوارى زمانەوانى لە سنوورى سلێمانى و هەولێردا 
دەخاتە سەر خوێنەر دادەنرێن جیاوازن و هەریەکەیان لە سنوورى شارەکەى تێپەڕ ناکات بەمەش ئەرک  

  (گرێ)لە سنوورى سلێمانى بەکاردێت و لە سنوورى هەولێر    (فرێز)بۆ    (ستەودر)بۆ نموونە زاراوەى  
بەکاردێت و چەندین نامەى ئەکادیمى بەم زاراوانە نووسراوە وادەکات هاوواتایی زاراوە زۆر بێت و  

ناز زمانى  کامەى  اوەرگێڕى  و  بەکاربێنێت  زاراوە  کامە  هەڵوەشاند نێت  زاراوەى نگونجاوترە.  ەوەى 
و   بخولێینەوە  بازنەیەکدا  لە  لێدەکات  وامان  و  ترسناکە  زۆر  هەبێت  کەموکوڕیشى  ئەگەر  رۆیشتوو 

 .نەگەینە ئامانج

 : ناچاڵاکى دەزگا فەرمییەکان   - 7

ئەکادیمیاى کوردى،      لە کارە سەرەکى و پێشینەکانى  زاراوەى یەکگرتوو یەکێکە  هەرچەندە دانانى 
ن ئیفلیج کراوە و دەسەڵاتى سەپاندنى یلێژنەى دانانى زاراوە هەیە، بەڵام چاڵاک نین وەیا دەتوانین بڵێ

تا ئێستا نەیتوانیووە    ،زاراوەى نییە بەسەر دەزگاکانى راگەیاندن و نووسەران هەروەک ئەم دەزگایە

دابنێت یەکگرتوو  زمانى  ز  ،بناغەى  لاوازبوونى  بۆ  هۆکارێکە  دابەشبوونى، ئەمەش  و  کوردى  مانى 
هەستى  لاوازبوونى  و  ئاراوە  دێنێتە  نەتەوایەتى  هەستى  لاوازبوونى  سیاسی  ناتەبایی  ئاشکرایە 

 .نەتەوایەتیش لاوازبوونى زمان دێنێتە ئاراوە

و    چەسپاندن  و  گونجاو  زاراوەى  دانانى  بۆ  دەبێت  یارمەتیدەر  کوردى  ئەکادیمیاى  بوونى  چاڵاک 
چون وادەکات  بڵاوبوونەوەى،  چونکە  مەترسیدارە،  زۆر  تێدایە  کوردى  زاراوەى  کە  دۆخەى  ئەو  کە 

ستدەکات کە خۆمان لە بنچینەدا  وخوێنەرەکان ببنە دووبەش و سێبەشەوە بەمەش پچڕانى خوێنەر در
کێشەى کەمى خوێنەرمان هەیە، لە راستیدا ئەگەر دەزگایەکى سەربەخۆى دانانى زاراوە هەبێت وەیا 

لێژنەى دانانى زاراوە چاڵاک بکرێت ئەوا بە ئاسانى دەتوانرێت زاراوە رۆیشتووەکان   ى زانیارىڕلە کۆ
ناچاربکرێت ئەو زاراوانە بەکاربێنن یان کە پەرتووکێک  بۆ نموونە دەزگاکانى راگەیاندن  بچەسپێنن، 
ژمارەى سپاردن وەردەگرێت لێژنەیەک هەبێت پشکنین بۆ زاراوەکان بکات بەهەمان شێوە پەرتووکى 

 . وتابخانەکانق

 :   وەرگرتنى زاراوە لە دەستى دوو   - 8

ئەگەر هات و جارێکى    ،ست دەکاتوئەو زاراوانەى کە سەرچاوەکەى دەستى دووەمە گرفتمان بۆ در  
وەرگیرا لێ  زاراوەى  یەکەمەوە  لە دەستى  زاراوەى    ،تر  ئێمە  نموونە  وەرگێڕان   مان(خواردنگە)بۆ  لە 

یش هاتە مەیدان، ئێستا ئەوەى کەم   (رێستۆرانت)زمانى عەرەبی وەرگرتووە، لەم دواییەدا زاراوەى  
کە پاشگرى  (گا)یەکەیە، ئەمەش لەبەر تابۆبوونى و نزیکى لە  (خواردنگا) و  (خواردنگە)هەر بەکاربێت 

تریشى هەیە یەکیان   واتاى  تر    (گاجووت)شوێنە و دوو  ئەوەى  لێرەدا  (کسییەسێ)ە و  ئێمە  . کەواتە 
 :چاڵاکترە (مەتعەم)بوینە خاوەنى سێ زاراوە و زاراوە کوردییەکە لە هەموویان ناچاڵاک ترە هەر 

 : ناچاڵاکى پاشگرەکان   - 9

تابۆبوونى    و  ناچاڵاکى  بەهۆى  بەڵام  کوردیدا،  زمانى  لە  زاراوەیە  دانانى  گرنگى  رێبازێکى  دارشتن 
چاڵاکى دارشتنى وشە و زاراوە لە زمانى کوردیدا کەمدەکاتەوە ئەو پاشگرانەش هەندێ لەو پاشگرانە  
بەشدارى لە داڕشتنى هەر زاراوەیەک کردبێت نەڕۆیشتووە    (گا کەر، دان،)ن لە  یبە پلەى یەکەم بریتی

تاماوەیەک بەکارهات، بەڵام دواى ئەوەى بووە توانج لە   (لاعیب )لە بری    (یاریکەر )بۆ نموونە زاراوەى  
کردەوە کە ئێستا بەکاردێت ئەمەش تا ڕادەیەک چاڵاک نییە   (یاریزان)نێو کۆمەڵگا بیریان لە زاراوەى  

ن پێست  بە  پڕ  نییە هەموو  و  مەرج  بۆ   ( یاریکەر)ییە، چونکە  بەهەمان شێوەش  بێت.  زان  یارى  ێک 
 . (58:2009دزەیی: )پاشگرەکانیتریش 

  :   بەسیاسیکردنى زمان و زاراوە   - 10
بەخاوەنى دەزان   لەسەر دەکات، زمانەوانان، پسپۆران، دەزگاکانى   ێزاراوە زۆر کەس خۆى  و کارى 

پیاوانى پیشەوەران،  دەب   راگەیاندن،  ...هتد.  لەم   ێئاینى  زاراوە  دانانى  بزانین  شت  هەموو  پێش 
لەسەر   دیاردەیە  ئەم  بەخۆى هەیە  تایبەت  زاراوەى  زۆنێک  لە هەر  کراوە  بە سیاسی  ئێمە  هەرێمەى 

لە شەڕى ناوخۆوە زاراوەکان جیابوونەوە و ترازان تا ئێستا چەندین    دەستى راگەیاندنەکان لەدایک بوو.
ى سێبەرى پارت و لایەنەکانە وەک : قوتابى، خوێندکار، فێرخواز،  رستبوون کە هەڵگوزاراوەى هاوواتا در

 . ژن، ئافرەت، لق، مەڵبەند، مەکۆ، باژێڕوان، بازنە، ....هتد

ئاسایشى نەتەوەیی و نیشتیمانى چارەسەرنەکردنى گرفتەکان لاوازى کارى دانانى زاراوە بەشێکە لە  
ئاراوەەزمان دێنێتە  زمانەکە  دابەشبوونى  وەیا  خۆیان   ،کە  سیاسی  دەسەڵاتى  ئەگەر  پێویستە  بۆیە 

دەزانن نەتەوەکەیان  لێنەگەڕ  ،بەخەمخۆرى  پەرتربێتێبا  لەوە  زمانى کوردى  زاراوەى   ،ن چیتر  چیتر 
ناو زمانەکەوە. دانانى زاراوە کارێکى هەرەوەزییە لە نێوان پسپۆرانى زانست  ێتە  بت و نابووت  ەسەق

 . پێویستە بەیەکەوە سنوورێک بۆ ئەم دیاردەى شەڕە زاراوەیە دابنێن، و زمانەوانەکان

 : چارەسەرى گرفتەکانى دانانى زاراوەى یاسایی   - 4

لەگشت    کوردى  زمانى  زاراوەکانى  و گرفتى  زیاتر  یاساییدا  بوارى  لە  ئەوا  هەبێت  ئەگەر  بوارەکاندا 
سترە، چونکە بابەتێکى هەستیارە و چارەنووسی پێ بەستراوەتەوە، لەم تەوەرەدا باس لە گرفت و ڕقو

 :   رێگاچارەى گرفتەکان دەکەین

: زۆرێک لەو سەرچاوانەى کە توشى گرفتمان دەکەن ئەوا وەرگیراون لە رۆشنبیرى ئیسلامى وەک   -1
،شاهد...هتد. کە چەمکى ئیسلامى تایبەتن، رێگا چارەى گونجاو ئەوەیە ة،حجة کاز ،  ث، میراث، وارةیصو

ئەگەر زاراوەى پێویست بەرامبەریان نەدۆزرایەوە   ،کە بە شێوەیەکى کاتى ئەو زاراوانە خۆماڵى بکرێن
 . (کات، حوجە، شایەتهسیەت، وارس، میرات، زهو)لەوانەش : ئەم زاراوانەى باسمانکرد ببنە : 

زۆر -2 بۆ    ىبەشێکى  چەمکێکیان  پێناسەکراوانە  زاراوە  ئەم  پێویستە  کراون  پێناسە  زاراوەکان 
وشەیەکى کوردى نادۆزرێتەوە    (ةالتولی)ژرێت تاکو جێگاى مەبەست بگرێتەوە، بۆ نموونە زاراوەى  ێدابڕ

فرۆشتنى شتێک بەهەمان ئەو نرخەى کە پێى )ە لە  یبۆ ئەوەى هەمان چەمکەکەى بگەیەنێت کە بریتی
انى یاساییە کە زاراوەى گونجاو بۆ ئەم چەمکانە  ڕۆپ، لێرەدا کارى زمانەوان و پس(بنەڕەتدا  کڕیوە لە

 . بدۆزنەوە
و   -3 سستن  وەیا  نەڕۆیشتوون،  کوردى  کراونەتە  کە  زاراوانەى  لەو  زۆر  لەوەدایە  گرفتێکیتر 

بۆ نموونە: بەکارهێنانى   لەبەر دەمیاندایە  ،  (شاهد)لە برى    (گەواهیدەر)بەکارهێنانیان کەمە و گرفت 
نەڕۆیشت لەبەر گرفتى جوانکارى وەیا نزیکى لە وشەى تابۆ و قەدەغەکراوەکان، بۆ چارەسەرى ئەمە  

 . زاراوەکە خۆماڵى کراوە و زاراوەکە مردووە

دە -4 یەکتر  بەشانى  شان  زاراوەکان  لە  نەکردۆتەوە، ڕزۆر  تەواوەتى  بە  خۆیان  جێگاى  هێشتا  ۆن 
،  ( ار: هۆشیارکردنەوەذان)،(: بەڵگە ةادل)،  (: سەرپێچىةمخالف)،  (متهم: تۆمەتبار)انى :  زاراوەک  لەوانەش

پێویست)،  (قرار:بڕیار) سڤیل)،  (واجب:  بەرپرسیاریەتىةولی ؤمس)  (مدنى:  رێککەوتنةاتفاقی)،  (:   :)  ،
سەرکۆنەکردنةادان) تاوانبار)،  (:  بەڵگەنامەةیقثو)،  (مجرم:  دەزگا  (کێشە:  ةیضق)،  (:  دەبێت  ....هتد. 

زیاتر مفەر تا  بەکاربێنن  کوردیەکان  زاراوە  زیاتر  هەوڵبدەن  راگەیاندنەکان  و  حکومەت  ییەکانى 
 . چاڵاکبێت و بچەسپێت 

لێژنەى   -5 ئەوەیە  زاراوەکانیتر  و  یاساییەکان  زاراوە  گرفتەکانى  چارەسەرکردنى  بۆ  پێویست  کارى 
ابکرێت بە بەشدارى کاراى زانایانى زمانەوانى و ئاینى و یاسایی ى زانیارى کارڕدانانى زاراوەکان لە کۆ

سۆز و  و    انى تر زاراوەى کوردى پێویست بۆ زاراوە کێشەدارەکان بدۆزنەوە دوور لە هەست  ڕو پسپۆ
فشار تا بتواندرێت بوارى یاسا خاوەن فەرهەنگى زاراوەى خۆی بێت، چونکە هەروەک دەبینین کارى 

 .لە ئاست پڕکردنەوەى کەموکوڕییەکاندا نین نابێت بۆ دانانى زاراوە وتاک لایەنە سوودى 

زاراوە،   -6 نەڕۆیشتنى  بۆ  هۆکارێکیتر  جوانکارى  و  کۆمەڵایەتى  و  دەروونى  لایەنى  رەچاونەکردنى 
زاراوەکە سوک و  بەڵکو دەبێت  نیە  داتاشینى زاراوە  و  زاراوە هەر دارشتن  دانانى  هەروەک دەزانین 

نەبەزێئاسانبێت لەسەر   دەروونى و کۆمەڵایەتى و جوانکارى  لەگەڵ   ائەگین  نێزار و کۆتى  زاراوەکە 
زاراوەى   نموونە  بۆ  لێنابینێت  سوودى  کەس  و  دەمرێت   (ەشرک)بۆ    (هاوبەشیکردن)لەدایکبوونیدا 

  .نەرۆیشت

یاسایی، ێت بۆ زۆر چەمکى  در رێهەوڵبدرێت وشەى پەتى جوان لە زارەکانى زمانى کوردى هەڵبژ -7
جنح: )وشانە چاڵاک و زیندوون و زوو جێگای خۆیان گرتووە لە زمان بۆ نموونە لە برى    چونکە ئەو

 . زوو جێگاى خۆى گرت (کەتن
 نجــــــــــــام: ئە 
بەد -1 یاساییدا  بوارى  لە  کوردى  زاراوەى  پێویست  وەک  ئێستا  زاراوەى ،  ناکرێتيتا  ئێستاش  تا  و 

ئەرکێکى عەرەبی لە   بۆیە بەکوردیکردنى زاراوەکان  دادگاکانى هەرێمى کوردستان کارى پێدەکرێت، 
 .نیشتیمانى پیرۆزە

شتن ڕدا دەگەڕێتەوە بۆ سستى دەزگاکانى تایبەت بە دایهۆکارەکانى سستى زاراوە لە بوارى یاسای -2
حوکمڕانى کورد زاراوەى تایبەتى نەبێت  ى زانیارییە دوای سی ساڵ لە  ڕو دانانى زاراوە، کە ئەرکى کۆ

 .بۆ بوارەجیاجیاکان لەوانەش بوارى یاسایی

زاراوەی یاسایی دەبێت  -3 ئەوەیە کە  زمانى کوردیدا  لە  زاراوەى یاسایی  بۆ داڕشتنى  گرفت هەیە 
 .ى و تەمومژ، چونکە زاراوەکان پێویستیان بە پێناسە و روونکردنەوەیەڵ دووربێت لە لێ

داڕشتن و لێکدان رێگاى باون بۆ داڕشتنى زاراوە بەگشتى و زاراوەى یاسایی لە زمانى رێگاکانى   -4
بۆ   ،یدادکور دەزانم  گونجاو  رێگایەکى  بە  بەخۆماڵیکردن  واتە  وەرگرتن  رێگاى  ئەمەشدا  لەپاڵ  بۆیە 

  .چارەسەرى کاتى دانانى ئەو زاراوانەى کە چەمکێکى تایبەتیان هەیە لەبوارى یاساییدا

وەى یاسایی زۆرن چونکە بابەتێکى هەستیارن و دەبێت زاراوەى یاسایی اگرفتەکانى داڕشتنى زار -5
هەر گرفتە  بۆنەکرێت،  ترى  وشەیەکدا    هلێکدانەوەى  لە  پێناسەیەک  ناتواندرێت  ئەوەیە  گەورەکە 

چەمکێکى گونجاو  بۆیە ئەرکى زمانەوان و یاساناسان و زانایانى ئاینییە بەهاوکارى یەکتر    کۆبکەینەوە،
 . زنەوە بۆ زاراوە یاساییە کێشەدارەکانۆبد

  : سەرچاوەکان

 :  بە کوردی -أ

 هزاراوە و زمان لە کاروانى زانیارى ئیمڕۆدا، گۆڤارى رۆشنبیرى نوێ، ژمار  (1986)باڵدار، ئیبراهیم ئەمین    -1
 . ، بەغدا(112)

بوارى راگەیاندندا، چاپى یەکەم، دەزگاى ئاراس بۆ  کاریگەرى دەروونى لە    (2009)دزەیی، عەبدولواحد مشیر -2
 . چاپ و بڵاوکردنەوە، هەولێر

وەرگرتن و بەکارهێنانى زاراوە لە ئاخاوتن و نوسیندا، نامەى دکتۆرا،   (2019)سۆزان سەعدوڵا عەبدولغەنی    -3
 . ى زمان، زانکۆى سلێمانى، سلێمانىژ بەشى کوردى، کۆلی

تاهیر    -4 و  (2012) شەهاب شێخ تەیب  لە زمانى کوردیدا، وەزارەتى رۆشنبیرى  پێکهاتەکانى زاراوە  بنەماو   ،
  .ێوەبەرایەتى چاپ و بڵاوکردنەوەى سلێمانىڕێوەبەرایەتى چاپ و بڵاوکردنەوە، بەڕلاوان، بە

وەرگێڕانى ئەدەبی، وەرگێڕانى،   (1984)عەزیز، یۆئێل یوسف، ئەلواسیتى سەلمان، ئەلنەجم عەبدولوەهاب   -5
 . ین، هەولێرد ى فاتح وەیس، چاپخانەى زانکۆى سەلاحەدغاز

بەسیر   -6 حەسەن  سلێمانى،    (1979)کامل  زانکۆى  چاپخانەى  هەڵسەنگاندن،  و  لێکۆڵینەوە  کوردى،  زاراوەى 
 . سلێمانى

 .، هەندێ زاراوەى زانستى، چاپخانەى کامەران، سلێمانى( 1960)نەبەز، جەمال  -7

 . گیروگرفتەکانى زاراوەدانان لە زمانى کوردیدا، هەولێر (2004)وەسمان،محەمەد  -8

 :  بە عەرەبی  -ب

 . ةغریب، القاهر ةلح، مکتبصط لعلم الم  ةالاسس اللغوی (1993)حجازى، محمد فهمى  -1

 .  1/ طاء، ضقافى العربى، الدار البی ث منهاج المترجم، المرکز ال (2005)الدیداوى،محمد  -2

،  " ياللسان العرب  "  ة، ت. محمد حسن عبد العزیز، فی مجل" يوالمعجم التقن  ةلحیصطال   (1996)ساجر،ج.س    -3
  .  42العدد 

 . لبنان ةالمعجم، بیروت: مکتب ةناعصو ةعلم اللغ (2004)القاسمى، على  -4

 . اللغوى، بیروت طیطالتخ  ةریظ، التعریب و ن(2002)انى،سعد بن هادىطالقح -5

 :  ئەو سەرچاوانەى نموونەم لێوەرگرتوون -ه

، پێداچوونەوەى مامۆستا (ئینگلیزى  -ەنسیڕە ف  - کوردى  -عەرەبی)فەرهەنگى قانوونى    ( 2006)نورى تاڵەبانى  -
 .ئەحمەد هەردى، چاپى دووەم، سلێمانى

Abstract 

Terminology is the science that investigates the relationship between the scientific 
concepts and the linguistic expressions. The title of this paper is (Translating the legal 
terms in to Kurdish: Problem and Solution). This work points out that translating 
terms into Kurdish has an important nationalistic and patriotic significance. 
Additionally, it has a crucial role for strengthening the status of the government, 
social relationships, policy, and united language. Thus, it’s a national and patriotic 
duty. 
The aim of this work is translating the legal terms into Kurdish with the issues that 
arise and furthermore, it elaborates the issues that arise amidst translating the terms. 

It’s hypothesized that problems will arise when composing the legal terms. The work 
clarifies the problems and suggests solutions for composing or deriving them. 
This work is answering the questions: What are the factors of linguistically weak legal 
terms? Are there problems when composing legal terms in Kurdish language? How 
do the problems of composing legal terms in Kurdish language can be resolved? 
This paper is consisted of two sections besides the introduction and the conclusion: 
The first section is specialized to terminology and composing terms in Kurdish. The 
second section is dedicated to setting legal terms, its problems and solutions, 
consisting of these headings: Composing terms in Kurdish language, The basic beliefs 
of composing terms, the problems of composing terms, the solutions of composing 
legal terms. And, the conclusion with abstract in Arabic and English Languages. 

 
 المعوقات والحلول - تكريد المصطلحات القانونية 

 ملخص  

وهو يسلط الضوء على  .علم المصطلح هو العلم الذي يبحث عن العلاقة بين المفهوم العلمي والتعبيرات اللغوية

الحكومة والعلاقات الاجتماعية والسياسية  أهمية ترجمة المصطلحات الوطنية والقومية ودورها في تقوية موقع  

  .وتكوين اللغة الموحدة؛ ولهذا يعد هذا الأمر وأجبا وطنيا وقوميا

امام صياغة   ثمة عراقيل  أن  البحث  ويفترض  القانونية ومعوقاتها.  المصطلحات  تكريد  إلى  البحث  هذا  يهدف 

 .المصطلحات

سباب ضعف المصطلحات القانونية ؟ هل هناك معوقات وقد كتب البحث للإجابة عن الأسئلة الآتية:  ما هي أ

  أمام صياغة المصطلحات القانونية في اللغة الكوردية؟ كيف يمكن معالجة مشكلة صياغة المصطلح القانوني؟

من مبحثين  يتناول المبحث الأول المصطلح وصياغته. أما المبحث الثاني   -ماعدا المقدمة والنتائج  -يتكون البحث  

إلى وضع المصطلحات في اللغة الكوردية و الآراء الأساسية في وضع المصطلحات ومشاكلها، هذا   فهو يتطرق

 .فضلا عن ذكر معالجة معوقات وضع المصطلحات القانونية

 .وأخيرا عرض الباحثون النتائج التي توصلوا إليها مع ملخص البحث باللغتين العربية والإنجليزية  

 


